
Izjava o odricanju od odgovornosti: Ovaj dogadaj organiziran je u okviru projekta
“Istrazivanje uloge religije u drustvima Zapadnog Balkana”, uz finansijsku podr§ku
Ministarstva vanjskih poslova Holandije, koja je dodijeljena u okviru Fonda za
ljudska prava. Ciljevi, pravilna provedba i rezultati ovog projekta predstavljaju
odgovornost organizacije koja provodi projekt - Instituta za demokratiju i
medijaciju. Sva stajalista ili misljenja iznesena u ovom projektu isklju¢ivo su
stavovi organizacije koja provodi projekt i ne predstavljaju nuzno stavove Vlade
Holandije.

Uloga religije u drustvima Zapadnog Balkana: IzvjeStaj s konferencije

Uvod u konferenciju

Konferencija “Uloga religije u drustvima Zapadnog Balkana” je regionalna
konferencija koju su organizovali Institut za demokratiju i medijaciju (IDM) iz
Albanije, Centar za drustvena istrazivanja “Analitika” iz Bosne i Hercegovine,
Beogradska otvorena 8kola iz Srbije i Institut za druStvene i humanisti¢ke nauke
Skoplje (ISSHS) iz Republike Sjeverne Makedonije. Cilj konferencije je istraziti
izazove i mogucnosti kada je u pitanju uloga religije u druStvima Zapadnog
Balkana, te doprinijeti jacanju druStvenih mehanizama i politika kako bi se
na 8to bolji nacin odgovorilo budu€im izazovima u ovom domenu. Pored toga,
konferencija je pruzila priliku da se prezentiraju rezultati istrazivanja koje
je provedeno u zemljama Zapadnog Balkana, a koje se bavilo ulogom religije
u drustvu. Konferencija je okupila lidere vjerskih zajednica, predstavnike
akademske zajednice i medija, vladine zvani¢nike i predstavnike civilnog drustva
sa Zapadnog Balkana, ali i otvorila i Siru raspravu medu njima o potencijalu za
jacanje uloge religije u ovim druStvima. U svjetlu opcih izazova s kojima se
suocCavaju zemlje Zapadnog Balkana, kao $to su nizak ekonomski razvoj, spora
tranzicija i problemi sa vladavinom prava, u€esnici su poseban naglasak stavili
na implikacije i doprinos religije ovim pitanjima. Konferencija je organizovana
uz velikodusnu podrsku Ministarstva vanjskih poslova Holandije i uz ucesce
predsjednika Republike Albanije, Njegove ekselencije gospodina Ilira Mete.

Ceremonija otvaranja

Ceremonija otvaranja

Ceremonija otvaranja bila je organizovana u predsjedni¢koj palati u Tirani, gdje
je domacin bio predsjednik Republike Albanije, Njegova ekselencija gospodin
Ilir Meta, i okupila je u¢esnike konferencije i predstavnike vjerskih zajednica u
Albaniji. Njegova ekselencija, predsjednik Meta, i Njena ekselencija gospoda
Guusje Korthals Altes, ambasadorica Kraljevine Holandije u Albaniji, pozdravili
su ucesnike i goste, te podsjetili na to da Albanija ima dugu historiju i tradiciju
vjerskog suzivota i harmonije koja se nastavlja do danas. Njegova ekselencija
predsjednik Meta je rekao da je vjerski sklad jedna od najvecih vrijednosti koju
je Albanija naslijedila iz svoje historije, te da pripada budu¢im generacijama,
koje ga trebaju ojacati i saCuvati. Predsjednik je takoder podsjetio na to da
je Albanija prosla i kroz totalitarni rezim, koji je propagirao ateizam, §to sluzi
kao podsjetnik na vaznost prava i sloboda.! Njena ekselencija ambasadorica
Kraljevine Holandije u Albaniji, podsjetila je ucesnike na vrijednost slobode
vjere u demokratskim drudtvima kao temeljnog ljudskog prava. Regija Zapadnog
Balkana ima raznoliku vjersku i etni¢ku strukturu, §to predstavlja vrijednost koju
treba prihvatiti i promovisati, posebno zato §to religija ima vaznu ulogu u svim
aspektima danasnjeg drustva.

Uvodne govore odrzali su uesnici konferencije koji su ujedno i ¢&lanovi
Medureligijskog vije¢a Albanije: Anastasios, pravoslavni arhiepiskop Tirane,
Durrés i cijele Albanije, g. Bujar Spahiu, lider muslimanske zajednice u Albaniji,
George A. Frendo, nadbiskup Tirane - Durres, i voda katoli¢ke zajednice u Albaniji,
poglavar bektasijskog reda Hadzi Dede Edmond Brahimaj i pastor Ylli H. Doci,
predsjednik Evangelisti¢ke alijanse Albanije.

Arhiepiskop Anastasios je pozdravio uesnike i naglasio fundamentalnu ulogu
religije u formiranju kulture, samosvijesti i nacionalnog identiteta na Zapadnom
Balkanu. Prema arhiepiskopu Anastasiosu, vjerska raznolikost i miran suzivot
vjerskih zajednica bili su otezani nereligijskim (npr., nacionalisti¢kim, politi¢kim) i
religijskim faktorima (npr., radikalnim fundamentalizmom). Medutim, neophodno
je da se vjerske zajednice u regiji upoznaju s pozitivnim aspektima vjerskih
zajednica u susjedstvu i nauc¢e kako da poStuju te vjerske zajednice i saraduju s
njima.

Gospodin Bujar Spahiu, lider muslimanske zajednice u Albaniji, govorio je o
vaznoj ulozi koju je muslimanska zajednica imala u procesu izgradnje nacije u
Albaniji, s obzirom na to da su bili kljuéni u pruzanju podr§ke dogadajima kao $to
je Prizrenska liga, nezavisnost Albanije i drugi. Gospodin Spahiu je naglasio da

" Dana 11. juna 2019. godine, predsjednik Meta pozelio je dobrodo$licu na regionalnu
konferenciju “Uloga religije u drutvima Zapadnog Balkana” (http:/president.al/presidenti-meta-
pershendet-konferencen-rajonale-mbi-rolin-e-fese-ne-shogerite-e-ballkanit-perendimor/)

su vjerske vode u Albaniji ponosne na svoje nasljede i da se osje¢aju odgovornim
za njegovo o¢uvanje za buduce generacije. Od svog uspostavljanja, muslimanska
zajednica je promovirala vrijednosti kao §to su moral, gostoprimstvo,
velikoduSnost i miran suzivot izmedu vjerskih i etni¢kih grupa u zemlji. Danas
muslimanska zajednica u Albaniji igra vaznu ulogu u obrazovanju mladih kroz
Skole koje je sama zajednica osnovala. Gospodin Spahiu se osvrnuo na vaznost
Medureligijskog vijeCa Albanije kao institucije koja omoguava vjerskim
zajednicama da izraze svoja misljenja, ideje i doprinesu albanskom drustvu u
cjelini.

Nadbiskup Tirané - Durrés George A. Frendo pozdravio je u¢esnike konferencije
rekavs$i da je mir odlika svake religije. Medutim, mir se ne postize sam po sebi,
ve¢ se mora vremenom izgraditi uz stalno zalaganje. Stoga bi vjerski lideri trebali
promovirati miran suzivot i medureligijsku harmoniju, kao i obrazovanje za mir.
Nadbiskup Frendo je podsjetio u€esnike na vaznost ljudskih prava i ljudskog
dostojanstva, kao i na odgovornost civilnih vlasti da osiguraju ravnopravnost
vjerskih zajednica i sprijeCe diskriminaciju medu njima. Kona¢no, nadbiskup
Frendo je naglasio potrebu izrazavanja solidarnosti prema drugim vjerskim
zajednicama u vrijeme izazova s kojima se suocavaju.

Poglavar Edmond Brahimaj pozdravio je prisutne i naglasio da Zapadni Balkan
predstavlja raznolik religijski mozaik koji je rezultat historijskih dogadaja,
prozimanja kultura i tradicija. On je ukazao na to kako su razli¢ite kulturne
grupe medusobno razmjenjivale elemente svojih kultura u procesu formiranja
drzava i kako je religija imala znac¢ajan doprinos u procesu oblikovanja identiteta
na Zapadnom Balkanu. On je takoder upoznao goste s historijom i znacajem
bektasijske zajednice na Zapadnom Balkanu i pozvao u€esnike da upoznaju
druge vjerske zajednice pored vlastitih. Pored toga, poglavar Brahimaj pozvao je
lidere vjerskih zajednica da se ujedine protiv politizacije religije u regiji.

Predsjednik Evangelistickog saveza Albanije pastor Ylli H. Dogi pozvao je
ucesnike konferencije da budu otvoreni za raspravu o kontroverznim pitanjima
koja se ti¢u druStvenih odnosa. Kao predstavnik najmlade albanske vjerske
zajednice, evangelisti¢ke protestantske zajednice, pastor Doci je naglasio da je
Albanijazemljau kojojvjerske zajednice zive u harmoniji i atmosferi zajedniStva, te
pokazuju snazan osjec¢aj nacionalnog jedinstva. Buduéi da Albaniju karakterizira
zajednicka vizija demokratskog drustva, uprkos vjerskoj raznolikosti, albanska
medureligijska harmonija je vrijedna daljnjeg istrazivanja.

Sesija 1:
Religija, zajednice i gradani

U okviru prve sesije, uesnici su upoznati sa ciljem konferencije i pozvani da
diskutiraju o ulozi religije u drustvima Zapadnog Balkana, kao i o nekim od Sirih
pitanja koja su vezana za religiju, kao §to su medureligijska tolerancija, vjerske
slobode i uloga religijskih vrijednosti u dru$tvu. Gospodin Sotiraq Hroni, izvrSni
direktor Instituta za demokratiju i medijaciju iz Albanije (IDM), i gospodin
Milorad Bjeleti¢, izvrsni direktor Beogradske otvorene Skole, pozdravili su
ucesnike i pozeljeli im dobrodoslicu na konferenciju. Nakon toga, programski
menadzer IDM-a Gjergji Vurmo, koji je bio moderator prve sesije, pojasnio je da
se svaka sesija u okviru konferencije sastoji od uvodnih govora, odnosno uvodnih
prezentacija tekstova koji su objavljeni u zborniku konferencije.

Prvi uvodni govor je odrzao glavni rabin jevrejske zajednice u Beogradu,
gospodin Isak Asiel, koji je govorio o religiji u tranzicijskim drustvima Zapadnog
Balkana. U svom uvodnom izlaganju, gospodin Isak Asiel je govorio o drustvu u
tranziciji, koriste¢i se analogijom pustinje u Bibliji. Kao i u Bibliji, gdje su ljudi
napustali pustinju i dugo vremena putovali u obe¢anu zemlju, ljudi u tranzicijskim
drustvima proveli su mnogo vremena u tranziciji, od nazadnog drustva do drustva
sa boljim uvjetima za Zivot. Rabin Asiel je pojasnio kako vjerske vode i zajednice
mogu doprinijeti drustvu i na Sirem planu, navodeéi primjer bivSeg beogradskog
muftije Muhameda Jusufspahica, koji je postao ambasador Srbije u Saudijskoj
Arabiji. U okviru jedne televizijske emisije, muftija Jusufspahi¢ sazvao je vode
vjerskih zajednica u Srbiji kako bi razgovarali o razli¢itim pitanjima u srbijanskom
drustvu. Prema rijeCima rabina Asiela, vode su imale mnogo zajedni¢kih ideja
i rjeSenja za razli¢ita pitanja, uprkos njihovoj razli¢itoj pozadini i vjerskoj
pripadnosti. Korupcija i ugrozavanje pravde dva su klju¢na pitanja u drustvu
Srbije, a prema rabinu Asielu, vjerske vode imaju prostora da uti¢u na gradane
u vezi s tim pitanjima. Vazno je ne zaboraviti da su zbog zloupotrebe vlasti od
strane nekih politi¢ara, drudtvima u regiji Zapadnog Balkana vladali strah,
korupcija i nedostatak vladavine prava. To je dovelo do toga da drustva mnogo
vremena provedu u tranziciji, prvenstveno zato sto gradani nisu znali §to uciniti sa
svojim novostecenim pravima i slobodama. Kljuéna poruka rabina Asiela vjerskim
zajednicama i njihovim vodama glasi: “Mi (vjerske zajednice) moramo biti medu
onima koji daju, a ne medu onima koji uzimaju.”

Panelisti u okviru ove sesije bili su gospoda Leonie Vrugtman iz IDM-a, koja
je predstavila rezultate istrazivanja o ulozi religije na Zapadnom Balkanu, i
g. Ylli H. Doci, predsjednik Evangelistickog saveza Albanije, koji je predstavio
ulogu Medureligijskog vije¢a u Albaniji. Vaznost vjerskih voda i religije opéenito
na Zapadnom Balkanu potvrdena je u nalazima istrazivanja koje je predstavila

gospoda Leonie Vrugtman. Ovo istrazivanje, provedeno medu politiCkom,
ekonomskom i kulturnom elitom Zapadnog Balkana, pokazalo je da za vecinu
ispitanika u regiji religija igra zna¢ajnu ulogu u svakodnevnom zivotu. Istrazivanje
je takoder razmatralo uticaj religije na drustvena, politicka pitanja, odnosno
javno mnijenje. Sto se ti¢e drustvenih pitanja, ispitanici isti¢u da religija i vjerske
vode nemaju snazan uticaj, ali u politickim pitanjima (kao $to su demokratska
participacija, ponasanje bira¢a ili politicke stranke) i u pogledu javnog
mnijenja, religija ima uticaja — posebno u Bosni i Hercegovini. Pri ocjenjivanju
medureligijskih odnosa u pojedinim zemljama, ispitanici u Bosni i Hercegovini,
Crnoj Gori, Sjevernoj Makedoniji i Srbiji dozivljavaju ih je kao “prosje¢ne”:
nisu dobri, ali nisu ni losi. Na Kosovu i u Albaniji meduvjerski odnosi su, prema
miSljenju ispitanika, najblizi vjerskoj harmoniji. Zanimljivo je da je analiza
odgovora anketiranih pripadnika elita pokazala da je u etni¢ki heterogenim
zemljama (kao $to su Sjeverna Makedonija i Bosna i Hercegovina) uticaj religije
na drusStvena pitanja kao $to su miran suzivot, socijalna kohezija, meduetnicki
odnosi i demokratiju ocijenjen kao negativan, za razliku od etni¢ki homogenih
zemalja. To bi mogao biti rezultat rata u Bosni i Hercegovini od 1992. do 1995.
godine i oruzanog sukoba u Sjevernoj Makedoniji 2001. godine, koji su uticali na
meduetni¢ke odnose u ove dvije zemlje. Medutim, anketirani pripadnici elita vide i
veliku Sansu u tome da vjerske vode poboljSaju medureligijske odnose i socijalnu
koheziju u regiji. U¢esnici ankete smatraju da vjerske vode mogu imati bitnu ulogu
u promicanju univerzalnih i eti¢kih vrijednosti i poticanju meduvjerskog dijaloga,
u kojem bi trebali dati primjer i pokazivati prave prakse medureligijske saradnje i
postovanja.

Neke od nacina za poboljSanje medureligijskih odnosa kroz specijalizirane
institucije predstavio je predsjednik Evangelistickog saveza Albanije g. Ylli H.
Doci. Gospodin Doci je predstavio svoj rad “Medureligijsko vije¢e za socijalnu
koheziju na Zapadnom Balkanu”, koji se bavi ulogom medureligijskog vijeCa
i sliénih institucija u uspostavljanju i promicanju dijaloga medu vjerskim
zajednicama. Govoreci o Medureligijskom vije¢u Albanije kao pozitivhom primjeru
funkcionalne medureligijske institucije, gospodin Doci je naglasio da je vjerska
raznolikost na Zapadnom Balkanu vrijedna karakteristika, ali da tolerancija nije
sastavni dio raznolikosti. Tolerancija se ne postize sama od sebe, ve¢ se mora
njegovati i razvijati tokom generacija.

Tokom svoga govora, gospodin Doci je razmotrio uzroke neuspjeha
medureligijskih institucija i naveo prevlast dominantne religije u drustvu kao
potencijalni razlog za nedovoljno koriStenje takvih vije¢a i sli€nih institucija.
Diskusija koja je uslijedila nakon uvodnih izlaganja najprije je pokrenula pitanje
znacCenja “dominantne” religije, odnosno u kojoj mjeri “dominantna” religija ometa
koriStenje medureligijskih institucija. Prema g. Dociju, dominantna religija odnosi
se naonu koja je vide prisutna u populaciji jedne zemlje, dakle, to je religija koja je
prisutnija i u javnoj sferi. Tokom sjednice u€esnici su zakljucili da je “dominantnu”
religiju teSko definirati, kao i precizirati koje karakteristike takva religija treba
ste€i u odredenom drustvu. Neki od u€esnika istakli su da “dominantna” religija

Sesija 1: Religija, zajednice i gradani

nije nuzno ona koja je demografski dominantna. Uzimajuéi u obzir vaznost
terminologije, uesnici su raspravljali o potencijalnim izazovima u koristenju rijeci
“dominacija” u kontekstu religije i vjerskih zajednica, jer bi to moglo implicirati
dominaciju jedne religije nad drugom. U kontekstu meduvjerskih institucija,
takva se terminologija moze posebno kositi s principom ravnopravnosti religija.
Iz tog razloga treba koristiti termin “prevladavaju¢a” umjesto “dominantna”,
posebno imajuéi u vidu historiju, razvoj religije i njenu buduénost. Ipak, vazno
je razmotriti ulogu voda vjerskih zajednica koje su vecinske, jer one nose mnogo
ve€u odgovornost u pokretanju zajedni¢kih platformi za djelovanje u odnosu na
manjinske vjerske zajednice.

Zakljucak diskusije bio je da je Medureligijsko vijeCe Albanije dobar primjer
uspjeSne meduvjerske institucije, dok u drugim zemljama Zapadnog Balkana
sli¢ne institucije nisu ispunile svoju ulogu. Bosna i Hercegovina se spominje kao
jedna od drzava u kojoj je to slu€aj s obzirom na to da Medureligijsko vijece nije
uspjelo u daljnjem razvoju medureligijskog dijaloga. Postavlja se pitanje moze
li Bosna i Hercegovina u tom pogledu nesto nauciti od Albanije. Prema rije€ima
govornika, vazno je da se vjerske vode okupe i razmijene ideje i stavove, te da
teze zajedni¢kom djelovanju kako bi definirali zajedni¢ku platformu za lidere svih
vjerskih zajednica u Bosni i Hercegovini.

Uzimaju€i u obzir da su rezultati istrazivanja u okviru ovog projekta pokazali da
ispitanici u Sjevernoj Makedoniji od svih zemalja uklju¢enih u istrazivanje imaju
najnegativniju percepciju o medureligijskim odnosima, rasprava je otvorila pitanja
o uzrocima takve percepcije. Jedan ucesnik je tvrdio da to moze biti uzrokovano
loSim ekonomskim prilikama i visokom razinom siromastva — koji su takoder
dobro poznati pokretaci radikalizacije, koja dovodi do nasilnog ekstremizma.
Medutim, govornici nisu vidjeli direktnu vezu izmedu ekonomskog blagostanja
i percepcije ispitanika o medureligijskim odnosima. Zakljuéne napomene ove
sesije su da vjerske vode nisu promatraci, ve¢ aktivni u¢esnici u drustvu koji bi
trebali biti spremni na angazman i zauzimanje aktivnije uloge u drustvu. Osim
toga, panelisti i ostali u€esnici sesije sloZili su se s tim da je potrebno osuditi
vjerske institucije koje zloupotrebljavaju svoju mo¢ kako bi stekle prednost u
medureligijskim odnosima.

Sesija 2:
Religija i demokratija

Ova sesija bavila se odnosom religije i drzave u zemljama Zapadnog Balkana
koje su prosle tranziciju iz komunizma u demokratski rezim. Sesiju su uvodnim
izlaganjima otvorili gospodin Vedat Sahiti, savjetnik velikog muftije Kosova, i otac
Photius, opat manastira Berovo — Pravoslavne crkve Sjeverne Makedonije. Pored
toga, Marko Vekovi¢, docent za religiju i politiku na Univerzitetu u Beogradu,
predstavio je svoj rad “U potrazi za dvostrukom tolerancijom: demokratija i odnos
crkve i drzave u Srbiji i Crnoj Gori”, dok je gospodin Jeton Mehmeti, direktor za
istrazivanja u Institutu GAP, govorio o nacinu na koji je polozaj vjerskih zajednica
reguliran na Kosovu. Oni su ponudili i kratak pregled trenutnog stanja u pogledu
odnosa izmedu drzave i vjerskih zajednica na Kosovu, u Sjevernoj Makedoniji,
Srbiji i Crnoj Gori.

Savjetnik velikog muftije Kosova Vedat Sahiti osvrnuo se na multireligijsku
i multikulturalnu prirodu regije Zapadnog Balkana, koja je bila na raskrscu
razli¢itih uticaja tokom historije. Religija je uticala na stvaranje identiteta,
drustvene i etni¢ke kulture ljudi na Zapadnom Balkanu. On je naglasio potrebu da
vjerski lideri promoviraju porodi€¢ne vrijednosti, kao i vaznost religije u izgradnji
identiteta i licnosti. Govore¢i o komunisticCkom rezimu, koji je potisnuo ulogu
religije u drustvu, gospodin Sahiti je pokrenuo pitanje imovinskih prava vjerskih
zajednica na Kosovu, koja nisu rijeSena uprkos demokratskoj tranziciji. Odrzivost i
razvojvjerskih zajednica na Kosovu suoena je saizazovima jer je, prema njegovim
rije¢ima, zakonodavni okvir za funkcioniranje vjerskih zajednica neadekvatan.
Pored finansijskih poteskoc¢a, Islamska zajednica Kosova saradivala je sa drugim
vjerskim zajednicama i civilnim drudtvom iz regije, medunarodnim organizacijama
i Vladom Kosova, jer ta zajednica zeli nastaviti rad na izgradnji mira.

Otac Photius, opat manastira Berovo — Pravoslavna crkva Sjeverne Makedonije,
govorio je o religiji i demokratiji u Sjevernoj Makedoniji, kao i o nacinu na koji
se vjerski lideri u cijeloj regiji trude da pronadu svoju ulogu u demokratskom
drustvu. Otac Photius je naglasio da je postizanje harmonije izmedu razlicitih
vjerskih zajednica odgovornost svih vjerskih zajednica. U Sjevernoj Makedoniji,
vjerske zajednice nisu bile u moguénosti da uspostave dobru komunikaciju i
odnose sa drzavom, kao i sa drugim vjerskim zajednicama, ali se to promijenilo
tokom godina. Danas su uspostavljeni komunikacija i bolji odnosi, ali se vjerske
zajednice suoCavaju sa novim izazovima jer postoji negativna percepcija o odnosu
religije i politike. Prezentiranje pozitivnih primjera i davanje drustvu u ve¢oj mjeri
klju€no je za razvoj jedne vjerske zajednice. Pored toga, otac Photius je istakao
da se vjerske zajednice moraju okrenuti mladima i usmjeriti ih prema pozitivnim
idejama i vrijednostima, te nauciti mlade generacije o ulozi vjerskih zajednica

u demokratiji. Rekavsi to, otac Photius je potvrdio glavne nalaze istrazivanja
provedenog u okviru ovog projekta, buduéi da su ispitanici ukazali na potrebu
da vjerske vode promoviraju univerzalne vrijednosti i principe i da budu uzor u
drustvu.

Gospodin Marko Vekovié, docent u oblasti religije i politike na Univerzitetu u
Beogradu, predstavio je svoj rad o demokratiji i odnosu izmedu crkve i drzave u
Srbiji i Crnoj Gori. Gospodin Vekovi¢ je objasnio kako se politicke nauke rijetko
bave i analiziraju ulogu religije u politici, zbog ¢ega postoji malo literature o tom
pitanju. Postavljajuéi pitanje o tome da li vjerske zajednice ometaju ili obogacuju
demokratiju, gospodin Vekovi¢ je objasnio vrste odnosa izmedu drzave i vjerskih
zajednica s kojima se mozemo susresti.U svom radu on istrazuje razvoj “dvostruke
tolerancije” u Srbiji i Crnoj Gori. Koncept dvostruke tolerancije upuéuje na to da
se odnosi crkve i drzave u demokratskom drustvu trebaju temeljiti na uzajamnoj
autonomiji, u kojoj se drzava ne bi trebala mijeSati u pitanja vjerskih zajednica i
obratno. Vekovi¢ tvrdi da i Srbija i Crna Gora imaju bliske odnose sa dominantnim
vjerskim zajednicama kako bi ostvarili svoje uske politiCke interese. Sa druge
strane, vjerske zajednice se ¢esto mijesaju u politicka pitanja. Gospodin Vekovié
navodi da takva situacija ne doprinosi daljnjem razvoju demokratije, zbog Cega
je potrebno uspostaviti institucionalni i pravni okvir za funkcioniranje vjerskih
zajednica.

Gospodin Jeton Mehmeti, direktor istraZivanja u Institutu GAP, naglasio je
kako je minimum koji drzava moze osigurati vjerskim zajednicama pravni okvir
koji ¢e im omoguciti da obavljaju svoje funkcije. Medutim, prema gospodinu
Mehmetiju, kosovske vlasti to nisu ucinile zbog prepreka pri usvajanju novog
zakona o vjerskim zajednicama. Dodatni izazov lezi u definiciji vjerskih sloboda u
Ustavu Kosova, koji zahtijeva da sve izmjene pravnog okvira o vjerskim slobodama
usvoje i manjinske zajednice u parlamentu. Nacrt zakona je u proceduri ve¢ devet
godina, dok je postojei Zakon o slobodi vjeroispovijesti vrlo Siroko postavljen i
ima mnogo nedostataka (npr., vjerskim zajednicama ne pruza pravni status).

Ucesnici ove sesije pokrenuli su raspravu o pitanju odnosa izmedu drzave
i vjerskih zajednica, nazivaju¢i ga osjetljivim jer zahtijeva reguliranje, ali i
razdvajanje tih dviju institucija. Neki od gostiju su spomenuli da odvajanje
drzave i vjerskih zajednica daje mogucnost i drzavi i vjerskim zajednicama da
djeluju unutar vlastitih polja. Jedan od predloZzenih nacina da se to postigne
je uspostavljanje institucija koje Ce regulirati polozaj vjerskih zajednica u
drzavi. Institucije su takoder sredstvo kojim se osigurava da religija obogacuje
demokratiju i demokratske procese. lako religija moze doprinijeti drustvu,
najbolji na¢in na koji ona moze doprinijeti demokratiji, prema misljenju u¢esnika,
jest institucionalno odvajanje religije od drZave. U€esnici su govorili i o potrebi
da se vjerske zajednice i njihove vode prilagode izazovima savremenog doba,
posebno zato Sto se religija opirala i preZivjela pad brojnih ideologija. Stoga
religija i dalje moze uticati na ljude i oblikovati identitete, ali to treba prepoznati
u demokratskim drustvima. Osim izgradnje odnosa sa drzavom, vjerske zajednice
trebaju graditi odnose sa dru§tvom i promicati univerzalne vrijednosti.

U&esnici konferencije raspravljali su o novom nacrtu zakona koji ureduje vjerske
zajednice u Crnoj Gori, koji je nedavno postao prijedlog zakona, a prema kojem
¢e imovina svih vjerskih zajednica osnovanih prije 1911. godine postati drzavna
imovina. Neki od u¢esnika konferencije raspravljali su 0 namjeri osnivanja nove
pravoslavne vjerske zajednice u Crnoj Gori, koja bi zamijenila postoje¢u vjersku
zajednicu u ovoj zemlji. Nacrtom zakona propisano je da sjediste vjerske zajednice
mora biti u Crnoj Gori. To bi znac¢ilo da vlada ne priznaje Srpsku pravoslavnu crkvu,
koja je u Crnoj Gori trenutno prisutna kao predstavnik crnogorskog pravoslavnog
naroda, ve¢ Crnogorsku pravoslavnu crkvu.

Neki od u€esnika izrazili su sumnju u to da li je ovaj novi prijedlog u skladu
sa evropskim standardima, koji se primjenjuju u Crnoj Gori, i izrazili zabrinutost
zbog €injenice da je rije€ o inicijativi koju predlaze i provodi izvrSna vlast. Stavise,
ucesnici su postavili pitanje da li se ovim potezom vlade religijom manipulira u
svrhu stvaranja novog nacionalnog identiteta. Govornici su zaklju€ili da u manjem
ili ve€em obimu sli¢ne tendencije postoje u svim zemljama Zapadnog Balkana — a
koje se odnose na mijeSanje drzave u vjerska pitanja i manipuliranje religijom u
politi¢ke svrhe.

U&esnici su se sloZili s tim da je potrebno razlikovati reguliranje od uplitanja u
rad, jer dobar model reguliranja dopusta vjerskim zajednicama i drzavi da podijele
interesna podrucja i definiraju aktivnosti koje svaka institucija moze obavljati.
Medutim, istaknuto je da je drustvima Zapadnog Balkana teSko prevaziéi
komunisti¢ko nasljede, povecéati saradnju i izvrsSiti podjelu aktivnosti. Postoje
razli¢iti nacini saradnje izmedu drzave i vjerskih zajednica, ali temelj svega toga
je pravni okvir u kojem ¢e vjerske zajednice moci djelovati.

@ Analitika — Centar za dru$tvena istrazivanja




Sesija 3: Religija, drzave i sigurnost

Sesija 3:
Religija, drzave i sigurnost

U okviru ove sesije, u¢esnici su diskutirali o izazovima medureligijskog suzivota
na Zapadnom Balkanu te o implikacijama i doprinosu religije u regionalnoj
saradnji. Diskusija je nastavljena razmatranjem uloge stranih uticaja na religiju
na Zapadnom Balkanu i kako je to pitanje uticalo na saradnju i sigurnost u regiji.
Razgovor je zapo¢eo uvodnim govorom gospodina Mladena Mrdalja, direktora
Medunarodnog centra za prou€avanje upravljanja iz Beograda, koji je govorio o
politickom angazmanu vjerskih zajednica i njihovih voda te nacinu na koji oni
mogu doprinijeti regionalnoj saradnji i izgradnji mira. Gospodin Valon Dasharami,
glavni sekretar Ministarstva za ljudska i manjinska prava Republike Crne Gore,
govorio je o ulozi vjerskih zajednica u historiji Crne Gore i njihovom odnosu sa
drzavom. Julianne Funk, istrazivacica u Helenskoj fondaciji za evropsku i vanjsku
politiku (Hellenic Foundation for European and Foreign Policy), predstavila je
svoj rad o aktivnostima civilnog drustva u izgradnji mira u Bosni i Hercegovini i
elaborirala kako religija moze doprinijeti mirnom suzivotu razli¢itih vjerskih
zajednica.

Gospodin Mladen Mrdalj, direktor Medunarodnog centra za proucavanje
upravljanja iz Beograda, govorio je o tome kako bi vjerske zajednice trebale biti
puno angaziranije u drustvu i prilagoditi se potrebama savremenog doba. Prema
gospodinu Mrdalju, vjerske zajednice trebaju pronaéi nacin da funkcioniraju u
liberalnoj demokratiji i doprinesu vrijednostima takvog drustva. Sloboda govora
je, prema gospodinu Mrdalju, test tolerancije za vjerske zajednice jer pokazuje
kako one tretiraju kritike i otvorenu raspravu. Vjerske zajednice i njihovi lideri
trebali bi osuditi Stetne prakse u drustvu, kao 8to su korupcija i degradacija
okolisa. Medutim, oni ne kritiziraju takve prakse jer ve€ina vjerskih voda ne
zeli uCestvovati u sukobu sa vlastima ili politiCarima opéenito. Razmatrajuéi
medureligijske i meduetni¢ke odnose na Zapadnom Balkanu, gospodin Mrdalj
je zakljucio da bi vjerske zajednice trebale pomo¢i da se premosti jaz izmedu
razli¢itih grupa, promicati suzivot i saradnju nasuprot rastu¢oj nacionalisti¢koj
retorici u regiji.

Reguliranje odnosa izmedu drzave i vjerskih zajednica ostaje otvoreno pitanje
i izazov u mnogim zemljama Zapadnog Balkana, §to je i zaklju¢ak druge sesije
konferencije. Gospodin Valon Dasharami, glavni sekretar Ministarstva za l[judska
i manjinska prava Republike Crne Gore, govorio je o novom prijedlogu zakona o
vjerskim zajednicama u Crnoj Gori, koji je Vlada podnijela Venecijanskoj komisiji
traze€i misljenje o tom zakonskom tekstu. lzrazena je ozbiljna zabrinutost u
pogledu tumacenja imovinskih prava vjerskih zajednica u Crnoj Gori, o kojima
je gospodin Dasharami govorio u svom izlaganju. Neki od u€esnika su postavili

pitanje generalnog nezadovoljstva vjerskih zajednica u Crnoj Gori u pogledu
sadrzaja zakona. Naprimjer, kao $to je to naglaseno u prethodnoj sesiji, zakonom
je propisano da sjediste vjerske zajednice koja zeli da bude priznata mora biti
u Crnoj Gori. Kada je u pitanju Pravoslavna crkva, javlja se sumnja da je rije¢ o
favoriziranju jedne opcije. Pored toga, ovaj uvjet nije u skladu sa stvarno$cu
Katoli¢ke crkve, Cije se rukovodstvo nalazi u Vatikanu. To znaci da prijedlog zakona
namece prepreku za registraciju i funkcioniranje nekih vjerskih zajednica koje
imaju sjediste izvan Crne Gore. lako se gospodin Dasharami sloZio da su vjerske
zajednice izrazile nezadovoljstvo prijedlogom zakona, rekao je da je uspostavljen
dijalog kako bi se postigao konsenzus o spornim pitanjima. Osim toga, nakon §to
komentari koje je pripremila Venecijanska komisija u vezi s prijedlogom budu
dostavljeni, Vlada ¢e ih uzeti u obzir kako bi osigurala zastitu i predstavljanje svih
interesa i prava u buduéem pravnom okviru.

Julianne Funk, istrazivacica u Helenskoj fondaciji za evropsku i vanjsku
politiku, predstavila je rad kampova za izgradnju mira koje su organizirale
organizacije civilnog druStva u Bosni i Hercegovini, te ulogu religije u njihovim
aktivnostima. Gospoda Funk je objasnila kako aktivisti civilnog drustva djeluju
lokalno i saraduju sa lokalnim vjerskim vodama kako bi razbili stereotipe o
razli¢itim etno-religijskim grupama u Bosni i Hercegovini i stvorili temelje za
miran suzivot. Prezentacija gospode Funk otvorila je raspravu o spremnosti
vjerskih zajednica u Bosni i Hercegovini na saradnju sa aktivistima civilnog
drustva u izgradnji mira. Prema rije€ima Funk, Islamska zajednica u Bosni i
Hercegovini prethodnih godina nije zaustavila, ali ni podrzala angazman civilnog
drustva u izgradnji mira kroz religiju. Medutim, nedavno je bilo nekoliko poku$aja
da se zaustavi njihovo uc¢es€e u aktivnostima izgradnje mira, §to aktiviste nije
sprijecilo u njihovom radu. lako se njihov rad nastavlja, vazno je napomenuti kako
doprinos i podrska vjerske zajednice moze dodatno ojacati i povecati izgradnju
mira kroz religiju u Bosni i Hercegovini.

Medureligijsko vijeCe Bosne i Hercegovine nije pruzilo podrsku ovim
aktivnostimaimale su Sanse da e se to promijeniti u bliskoj buduénosti. Gospoda
Funk je naglasila kako je Vije€e ranije samo ponudilo simboli¢ne izjave, ali se
nije ukljucilo ni u kakve aktivnosti izgradnje mira. Time je otvorena rasprava o
potencijalnoj saradnji izmedu vjerskih zajednica i civilnog drustva, kao platformi
za razmjenu znanja i praksi. Prema rijeCima gospode Funk, krajem 1990-ih razvio
se osjecCaj odbojnosti prema vjerskim zajednicama ili bilo kakvog oblika saradnje
s njima, ali to se promijenilo tokom godina. Malo je saradnje na institucionalnoj
razini, ali mnogo vise na lokalnoj razini, posebno sa organizacijama i udruzenjima
mladih. Kada se razmatra potencijal za saradnju izmedu civilnog drustva i
vjerskih zajednica, mozda je saradnja na lokalnoj razini najbolji na¢in da se dobije
potrebna podr§ka vjerskih zajednica.

Gospodin Mrdalj je takoder ponovio potrebu jace saradnje i razmjene znanja
izmedu mladih na Zapadnom Balkanu. U kontekstu napora na planu pomirenja
i saradnje izmedu zemalja Zapadnog Balkana, potrebno je da mladi koriste

razli¢ita prakti¢na iskustva kako bi se upoznali sa drugim etni¢kim i vjerskim
zajednicama koje zive u regiji i njihovom historijom.

Sesiju je zatvorio zaklju¢ak uesnika prema kojem je saradnja izmedu vjerskih
zajednica i civilnog druStva veoma vazna za jacanje aktivnosti izgradnje mira i
dugorocanimiran suzivot razli¢itih vjerskih zajednica naZapadnom Balkanu.Osim
toga, u€esnici su zakljucili da je vazno ukljuciti razli¢ite aktere u zakonodavne
procese koji imaju za cilj reguliranje vjerskih sloboda ili funkcioniranja vjerskih
zajednica, a kako bi se osigurali odgovaraju¢i mehanizmi za$&tite svih relevantnih
interesa.

Sesija 4:
Islam i sekularizam na Zapadnom
Balkanu

Na posljednjoj sesiji konferencije, u¢esnike su pozdravili Muhamed ef. Hadzi¢,
glavni beogradski imam, i gospodin Mariglen Demiri iz Instituta druStvenih i
humanisti¢kih nauka iz Skoplja (Institute of Social Sciences and Humanities
Skopje), koji su imali uvodna izlaganja, i gospoda Zora Hesova, koja je predstavila
islamsku tradiciju u Bosni i Hercegovini. Na sesiji je otvorena rasprava o poloZaju
islama u drustvima Zapadnog Balkana i njegovoj ulozi u borbi protiv ekstremizma
i radikalizacije pod stranim uticajima. Osim toga, uCesnici su raspravljali o
potencijalnom modelu islama koji bi se mogao prenijeti na evropska drustva, sa
osvrtom na islamsku tradiciju u Bosni i Hercegovini.

Muhamed ef. Hadzié, glavni beogradski imam, govorio je o vaZznosti
medureligijskog dijaloga u savremenom drustvu i ulozi religije u sekularnim
demokratskim drustvima. lako je proces sekularizacije doveo u pitanje uticaj
religije na druStvene, politicke i druge sfere, religija i vjerske zajednice ostale
su vazni faktori u drustvu. Vaznost religije u javnoj sferi je velika, ali smo, prema
rije€¢ima ef. Hadzi¢a, suoCeni i s povetanom instrumentalizacijom religije u
razli¢ite politicke svrhe. U svjetlu tih dogadaja, potrebno je da vjerske zajednice
imaju zajednic¢ki stav o mirnom suzivotu i postivanju drugih. Ef. Hadzi¢ je postavio
pitanje da li je tradicionalni model odvajanja drzave i vjerske zajednice pravi put
za funkcioniranje i saradnju drzave i vjerskih zajednica, u kojem bi one djelovale
samostalno i odvojeno. Nema definitivnog odgovora kada je rije¢ o modelu te
saradnje, ali vazno je da se vjerske slobode i prava osiguraju svim gradanima.

Muhamed ef. HadZi¢ je pokrenuo temu medijskog izvjeStavanja o pitanjima
vezanim za islam i naglasio da postoji nesrazmjerno veci broj medijskih izvjeStaja
o teroristickim napadima i njihovom povezivanju sa radikalnim islamskim
grupama, u poredenju sa izvjeStajima o napadima na dzamije u zapadnoj
Evropi i drugdje. Tendenciju medija da izvjeStavaju o negativnim primjerima
medureligijskih odnosa, pri €¢emu se isti¢u incidenti i problemi, prepoznali su
kao problem i ispitanici u istrazivanju koje je u okviru ovog projekta obavljeno u
Crnoj Gori. Mediji nikada ne izvjeStavaju o primjerima skladnog suzivota razli¢itih
vjerskih grupa, jer to nije “dostojno vijesti”.

Mariglen Demiri iz Instituta druStvenih i humanistic¢kih nauka iz Skoplja slozio
se dareligija ima vaznu ulogu u javnoj sferi, ali da religija ne smije biti politizirana
ili stavljena pod monopol politicara. Gospodin Demiri ponudio je pregled
aktuelnih pitanja s kojima se islam suocava u Sjevernoj Makedoniji, posebno
u svjetlu stranih uticaja. Kako je naveo gospodin Demiri, Sjeverna Makedonija

poznaje tradicionalni i “novi” islam, koji imaju razli¢ite implikacije u drustvu
Sjeverne Makedonije. Dok je tradicionalni islam u Sjevernoj Makedoniji prisutan
mnogo duze, ugrozen je zbog loSe socio-ekonomske situacije u drustvu Sjeverne
Makedonije. 1z tog razloga, ljudi koji su ogor€eni, naprimjer, usljed nedostatka
socio-ekonomskih moguénosti, traze smisao ili bijeg od svoje situacije. Neki se
ljudi okrec€u religiji i pokuSavaju naci objasnjenje za svoju situaciju u vjerskim
tekstovima. Medutim, zbog navodne povezanosti tradicionalnih religijskih
tumacenja i statusa quo, oni mogu traziti nova tumacenja religijskih u€enja. Ta
tumacenja mogu biti stroga, nesto Sto tradicionalni islamski u€enjaci smatraju
konzervativnim ili ¢ak ekstremnim. Ta nova tumacenja islama mogu dovesti do
ekstremizma i radikalizacije. Tradicionalni islam je mnogo blizi ljudima i stoga
omogucuje politiCarima da tim putem ¢ine moralne intervencije i mobiliziraju
mase. Medutim, Sjeverna Makedonija suo€ena je sa vrbovanjem i regrutacijom
za ratove u inostranstvu, kao i problemom povratka takvih boraca nazad u zemlju.
Drzava nije zainteresirana za rjeSavanje ovog pitanja, niti za pomo¢ ljudima koji
su se vratili iz ratom zahvaéenih podrugja u inostranstvu, u prevladavanju izazova
i reintegraciji u drustvo.

Gospoda Zora Hesova, istraziva¢ saradnik AMO istrazivackog centra i docent
na Karlovom univerzitetu u Pragu, elaborirala je model ili tradiciju bosanskog
islama koji je nazvan “liberalnim” ili evropskim modelom islamske zajednice, o
¢emu je pisala u radu naslovljenom “Islamska tradicija: propitivanje bosanskog
modela”. Bosna i Hercegovina se Cesto dozivljava kao primjer sekularne drzave
sa vecinski muslimanskim stanovni§tvom. Kako religija koja ima svoje vlastite
zakone koegzistira sa demokratskom i sekularnom drzavom? A Sto druge
evropske zemlje mogu nauciti iz bosanskog modela? Klju¢ni zaklju€ci iz njene
prezentacije pokazali su kako se bosanski islam razvio u svjetovnoj drzavi
zahvaljujuéi centraliziranoj instituciji i razvijenom intelektualnom reformizmu i
modernizmu, sa samoregulacijom i samofinansiranjem. Dakle, bosanski islam je
mnogo vise od modela islama — to je tradicija islama koja se razvijala decenijama
i ne moze se lako prenijeti u druge zemlje.

U veoma Zivoj diskusiji, uéesnici i govornici su iznijeli misljenja o tome $ta je
zapravo bosanski islam i za8to ne moze biti model za druge zemlje, posebno
one zapadnoevropske. Prema gospodi Hesovoj, institucionalni islam u Bosni i
Hercegovini se razvijao polako i postupno prilagodavajuéi se potrebama vremena.
To je na kraju rezultiralo tako razvijenom organizacijom, sa sistemom regulacije
i intelektualizmom. Stoga bi bosanski islam mogao posluziti kao primjer
zapadnoevropskim zemljama jer pokazuje vaznost institucionalizacije za religiju
i vjerske zajednice.

ZakljuCuju€i ovu raspravu, naglaseno je da islam i islamska zajednica na
Zapadnom Balkanu, a posebno u Bosni i Hercegovini, igraju vrlo vaznu ulogu
u razumijevanju historije i meduvjerskih odnosa u regiji. U okviru ove sesije
zaklju€eno je da je izazov promatrati prisutnost i djelovanje Islamske zajednice
u Bosni i Hercegovini kao model koji se moZze prenijeti na druge zemlje i druStva.
Islam kakav poznajemo u Bosni i Hercegovini rezultat je dugih i slozenih

procesa, koje su pratile brojne reforme i razvoj misljenja intelektualaca. Jedan
od tih faktora, istaknuli su ucesnici, bila je sposobnost zemlje da prevlada i
najteze situacije, uklju€ujuci sukobe i vjersku netoleranciju. U€esnici su takoder
prepoznali potrebu da drzava ulozi napore u rjeSavanje problema onih koji su
se vratili sa stranih ratiSta i da im pomogne u reintegraciji u drustvo. Vjerske
zajednice, posebno Islamska zajednica, imaju veoma vaznu ulogu u njihovoj
reintegraciji.

Zakljugak

Zakljuéak

Konferencija je okupila razli¢ite aktere zainteresirane za pitanje uloge religije
na Zapadnom Balkanu, $to je rezultiralo plodotvornim diskusijama o uticaju
religije u razli¢itim segmentima drustva. U€esnici konferencije imali su priliku
¢uti razli¢ita misljenja, kao i iznijeti svoje videnje uloge religije iz perspektive
vjerskih zajednica, vladinih duznosnika, civilnog drustva i akademske zajednice.

Religija ima umjeren uticaj u vecini druStava Zapadnog Balkana, ali vjerske
vode trebaju zauzeti aktivniju ulogu kako bi mogli doprinijeti u razli¢itim
sferama zivota u savremenim dru$tvima. Takoder, vjerski su se ¢&elnici slozili
s tim da meduvjerske institucije imaju potencijal za uspostavljanje dijaloga i
doprinos suzivotu, ali da se taj potencijal nije na pravi nacin iskoristio u ve¢ini
zemalja regije. Da bi se vjerske zajednice angazirale i pravilno izvrSavale svoje
funkcije, potrebno je da vlada kreira pravni okvir koji ¢e regulirati polozaj vjerskih
zajednica i podijeliti odgovornost izmedu tih zajednica i drzave u odnosu na
religiju i vjerske slobode. S obzirom na zloupotrebu religije u politic¢kim pitanjima,
odvajanje vjerskih zajednica od drzave i reguliranje njihovog rada nuzno je kako
bi se sprijecilo uplitanje drzave u vjerska pitanja. Regionalna saradnja i izgradnja
mira prepoznate su kao podru¢ja u kojima vjerske zajednice mogu uciniti mnogo
vise, posebno u saradnji sa civilnim drustvom i mladima. U¢esnici su zakljuéili
da vjerske vode i drzavne vlasti treba da u¢ine mnogo viSe kako bi sprijecile
povetanje stranih uticaja na religiju i omogucile reintegraciju onih koji su se
vratili sa stranih ratista.

Na kraju, panelisti i ostali u¢esnici konferencije slozili su se sa ispitanicima
istraZzivanja obavljenog u okviru ovog projekta u stavu da vjerske zajednice i
njihove vode imaju vaznu ulogu u drustvima Zapadnog Balkana. S obzirom na
njihov uticaj, vjerske vode imaju veliku priliku da osiguraju nadgradnju pozitivnih
medureligijskih odnosa i promi¢u meduvjerski dijalog izmedu svih generacija,
a posebno mladih. Kako bi se razvio dijalog medu vjerskim zajednicama, sa
vladama, civilnim druStvom i akademskom zajednicom, potrebno je iskoristiti
prednosti i prilike koje pruzaju konferencije i skupovi sliéni ovom.

Lejla Hodzi¢ ima zvanje magistrice prava iz oblasti ljudskih prava sa
Centralnoevropskog univerziteta u Budimpe$ti, gdje se njezino istrazivanje
fokusiralo na reproduktivna prava zena. Uklju¢ena je u sektoru civilnog drustva,
posebice u podru¢ju antikorupcijskih politika u Jugoisto€noj Evropi, dobrog
upravljanja i manjinskih prava. Kao dio svog angazmana na tim podrucjima, Lejla
je vodila pravna i druStvena istrazivanja o pravima Zena i za$titi prava Roma u
obrazovanju, te je bila uklju¢ena u organizacijama Fond za obrazovanje Roma
(REF), Regionalna antikorupcijska inicijativa i Transparency International u Bosni
i Hercegovini.

